
Elisabeth Beer

De labeslanglich
Vater

Komaddie i drei Akte

Besetzung 5 Frauen / 5 Manner
Bild Gaststube im Restaurant Bahnhofli

«lIch verstaa nu, das du dich uusntitze lasch.»

Der Rentner Walter Stucki wird nach dem Tod seiner Frau
von seiner Tochter Bettina umsorgt. Sie tut das mit so viel
Zuwendung, dass er daran beinahe erstickt. Seine andere
Tochter Vera lebt als Kiinstlerin in der Toscana und wiinscht
sich, dass Walter endlich sein Haus verkauft damit sie einen
Teil ihres Erbes vorbeziehen kann. Da Walter schon lange ein
anderes Leben — am liebsten zusammen mit der Servier-
tochter des Restaurants Bahnhofli — fihren mochte, stimmt er
dem Verkauf gerne zu. Doch dagegen wehrt sich Bettina...

«Sie hat tuusig Grind, warum ich das sott und sab sicher
ndd, wieso ich dieses muess und s ander uf gar kein Fall.»

2007



Personen

Walter Stucki ~ Rentner, Witwer, ca. 65

Bettina Stucki  seine altere Tochter, Vaters Hausmutterchen, ca. 30
Vera Stucki seine jlngere Tochter, Kunstmalerin, ca. 28

Bruno Bieri Wirt im Restaurant Bahnhofli, ca. 50

Dorli Tobler Serviertochter im Bahnhofli, ca. 50

Thomas Tobler Dorlis Sohn, Gartner, ca. 30

Chrigel Hauser Walter Stuckis Freund, Rentner

Anni Moser Zeitungsvertragerin, Gast am Stammtisch

Lucien Altheer  Schriftsteller mit Schreibstau

Paulette Altheer seine wohlhabende Frau, Franzdsin

Buhnenbild

Gaststube im Restaurant Bahnhofli. Rechts vorn Eingang, verhangt mit
Windfang. Daneben Garderobe. Hinten Mitte Durchgang zur Kiiche,
ev. mit halbhoher Flugeltiir. Links einige Treppenstufen zum nicht
einsehbaren WC, zu den Gé&stezimmern und den Zimmern des Wirts
und der Serviertochter. Tische, Stammtisch, Buffet mit Schubladen,
Zapfsdule, Kasse, Telefon. Dahinter ein Gestell fiir alle ndtigen
Restaurantutensilien. Schaukasten mit Vereinstrophden, Schiefertafel
mit aktuellem Angebot, Zeitungen, Jassteppich. Hinter einem Kalender
verbirgt sich ein Tresor. Der Kalender zeigt das aktuelle Datum, die
Uhr an der Wand die aktuelle Zeit an.

Zeit

Gegenwart, Sommer

1. Akt: 2. August Vormittag
2. Akt: 3. August Nacht

3. Akt: 25. August Vormittag

De labeslanglich Vater

1. Akt
1. Szene

Kalender: 2. August. Die Uhr steht auf 10.30Uhr.
Bettina und Vera sitzen in der Beiz, Vera trinkt Cola,
Bettina Mineralwasser. Neben Vera steht einiges
Reisegepack.

Ich muess jetzt gaa. De Vater wartet.

Dann soll er warte.

Er bruucht neui Schueh.

Dann soll er es Paar go poschte.

Ich muess en berate.

Bisch du Schuehverchauferi?

Ohni mich chauft er s Falsch. Und nachher isch’s em
ndd wohl drin.

Er muess es ja ha.
Das verstaasch du nod.
Ich verstaa nu, das du dich uusniitze lasch.

Er hat so empfindlichi Fless. W&nn ich ems néd jeden
Aabig wird massiere, ich glaub, er chénnt gar nime
laufe.

ungerthrt. Dann soll er doch in Rollstuel.

Du bisch brutal.

Was du dem Alte ewigs hineher hdselisch. Er chonnt
sich ja scho lang e chliini Wonig naa.

Siis Huus und siin Garte isch ales fiir ihn. Er schwort uf
siis biologische Gmues. Und damit ales schon chunnt,
muess ich em hélfe.

spottisch. Aber ufs Hafi gaa chan er na eleige?
vorwurfsvoll. Du chasch scho schnédde. Eimal pro Jaar
chunsch  gschndll bii eus wverbii gogen es
Aastandspstechli mache. Und dann verduftisch wieder

Bettina

ooni ,tschau* z sage. N6d emal bii eus woone tuesch i
dere Ziit. Nimmsch da im Bahnhofli es Zimmer.

Hor uuf geufere! Ich la mer keis schldchts Gwisse
ahanke. Ich labe i de Toscana, das wussed ihr. Deet han
ich miis Malatelier und miini Frunde. Ich cha sicher
nod jede zweit Mantig verbii cho luege, ob d Schndgge
de Salat scho gfrasse hénd.

Ich red néd vo Schnégge. Ich red vo eusem Vater.
Du luegsch em ja.
Lasch mer e Waal?

Au du chonntsch ,,nei* sdge und diis eige Lébe labe.
Diini beschte Jaarli saused nu so a dir verbii. Wirsch
nod jlnger.

Tanke furs Komplimént.

Isch doch waar. Lueg di aa. Deutet auf ihr Haar. Da,
uberal graui Fade. Wirsch en alti Jumpfere, wann de
Hebel nod &ntli umeriissisch. Fir en Maa isch es aller
hdchsti Ziit.

Ei Abfuer langet mer flirs ganz Labe.

En Abfuer - dem cha mer au eso sége.

En Chorb hat er mer ge.

Ja, wammer d Mane z lang hiihaltet...

heftig. Du hasch mer der Thomas weggschnappet.
harmlos. Ich ha ja gar k& ernschthafti Absichte gha.

bitter. Genau - kei ernschthafti Absichte, so wie mit
alem. Scho als Chind héasch immer ibercho, was hésch
wele: Schii, Stogelischueh, es Velo... Und das ales
immer vor mir. Debii bin ich die elter vo eus beidne.
Und wénn das Ziug nime hdsch wele, ddnn hésch es
eifach furtgriert. Genau so héasch es gmacht mit em
Thomas.

Jo0. Sag doch grad na, dee Gartezwerg seig diini gross
Liebi gsii.
Chasch hore.

De labeslanglich Vater

Vo Mane héasch du kei Aanig. Die wand néd nume go
kéfele mit ere Frau. Die wand au mit ere is Bett.

Also Vera...
Wie du rot wirsch. Lauft garemént wieder 6ppis...
steht auf. Ich muess jetzt gaa. De Vater wartet.

spottisch. De Vater - de Vater... De bequem, hilflos
Pascha. Bisch eigentli mit eusem Alte ghlrate?

wendet sich ab, zieht Jacke an. ... Wdge was bisch uf
Psuech cho?

suss. Ich han eu wele gsee.

suiss-sauer. So schon. Gall, de Verchauf vo diine
Olhelge stocked wieder. Bisch blank?

grob. Der Alt soll &ntli s Huus verchaufe. Dee hockt uf
eusem Psitz, wie wann er en chdnnt mitnaa.
Es isch nod euse Psitz. S Huus ghdrt na immer ihm.

Aber ich bin jetzt jung. Ich bruuche jetzt Galt. Die
Hutte isch sowieso vill z gross fur ihn. Was bruucht dee
6 Zimmer und en Garte vo 2000 Quadratmeter?

Ich bi ja au deet diheime.

heftig. Ebe! Drum gaat’s ndd virschi. Solang du ihm d
Huushelteri spielsch, merkt de Studeri gar nod, dass em
ales (ber de Chopf wachst. Du muesch en verréble la i
siim Salat. Nu d&nn verchauft er &ntli und mer chond s
Vermdge verteile.

Du tuesch wurkli, wie wénn das ales dir wiird ghore.

Das tuet’s au. Mindischtens d Helfti. De Kunstmart ist
total zdmegheit. Ich bruuche cash.

Dénn schaff antli 6ppis.

Ich schaffe ja. D Kunstmalerei isch miin Pruef. Aber
natrli hdsch du da deflr kei Verstandnis.

Nei, das han ich wirkli néd. Bevor d verhungerisch,
chasch ja go butze.

Bisch waansinnig! Grobi Arbet isch Gift fur miini
sensible H&nd. Ich setz sicher ndd miini

Kuinstlerkarriere ufs Spiel. Geht mit etwas Gepack zur
Treppe.

Aber de Vater soll dann uf siin Labesinhalt verzichte?

streckt den Kopf nochmals vor. Bii dem isch de Teckel
sowieso glii zue. Ab.

geht ihr nach, ruft ins off. Bisch en - Egoist! Packt
ihre Sachen zusammen, geht zum Ausgang, lauft
Thomas in die Arme.

2. Szene

mit Tasche voller Gemise und einem kleinen
Korbchen mit Apfeln, unter der Tur trifft er auf
Bettina, Uberrascht. Sali Bettina.

Sali Thomas.

erscheint wieder bei der Treppe, hért von den andern
unbemerkt zu.

Das isch dénn schon, das ich dich triff. Ich hatt hiit eh
zue der welle.

Hasch?
reicht ihr das Apfelchdrbchen. Da, das isch flr dich.
nimmt den Korb. Tanke.

nimmt einen Apfel aus dem Korb, poliert ihn an
seinem Armel. Die erschte das Jaar. - Lueg emal das
rote Béaggli. Legt ihr den Apfel in die Hand. Trinksch
en Kafi mit mer?

Ich ha fascht kei Ziit.

bettelt. Nume feuf Minute.

Also guet.

Ich lad di ii.

bei Treppe. Zaalsch mir au eine?
Uberrascht. Jetzt sdg au. - Sali Vera.

De labeslanglich Vater

geht zu ihm. Tschau Thomas. Guet gseesch uus.
Du au. Bliibsch langer?
Wetsch gern?

hat den Apfelkorb auf den Tisch gestellt, beim
Ausgang. Adie. Ab.

lauft ihr nach. Halt wart. Ich ha der doch wele en Kafi
zaale. Holt Korb, lauft ihr nach, hinter Windfang,
ruft. Bettina ... Diis Chorbli... Kommt zurick, zu sich.
Was hat sie au?

geht zu ihm, nimmt einen Apfel, Thomas legt ihn
zurtick in den Korb. Reut’s di?

verlegen. N4 nei.

bedient sich ein zweites Mal, beisst hinein, schmatzt,
kisst Thomas auf die Wange. Mmmh ... siiess ... das
rote Béggli. Setzt sich, offeriert ihm einen Stuhl.
Chumm, zaal mer jetzt en Kafi.

Ich ha fascht kei Ziit.
bettelt. Nume feuf Minute.

Also guet. Ruft in die Kiche. Mame, zwee Kafi bitte.
Setzt sich zu Vera.

lehnt sich an ihn, Schmeichelkatze. Du... hdsch du
immer na diini ,,Loge" i de Schudr?

rickt ab. Warum?

Mer chonted doch wieder emal...
Ich weiss nod...

Oder hasch en anderi?

steht auf, ruft ungeduldig in die Kiiche. Mame, zwee
Kafi.

off. Jaa - ich chume...
winkt ihn zu sich. Bisch so pressant?
Mer héand en Huufe z tue i de Gartnerei.

Dann mache mer doch fur hit Zabig Oppis ab. Am
achti?

ruft wieder in die Kiche, ungeduldig. Mame...

3. Szene

erscheint mit dem Kaffee. Da, eue Kafi. Sieht die
Tasche voll Gemduse, seufzt. Ou - bringsch wieder
Gmiies?

Mer hand geschter im Betriib ndd ales chéne verchaufe.
Bii dem warme Watter schilsst’s grausam uuf. Mer
mdged chuum naa mit ernte. Ihr miend’s halt e chlii
grosszugig rlschte.

Dénn bring’s em Bruno hindere i d Chuchi.

Ja Mame. Ab in die Klche.

zu Vera, gibt ihr den Zimmerschlussel. Da isch dénn
na de Zimmerschlissel: 1. Stock, Zimmer 3 — s gliich
wie immer.

Ich ha scho 6ppis uegstellt. Drei Guttere Mineral ooni
Blooterli bruuch i na. Und s Coci chasch ufs Zimmer
abbueche.

Und s Wasser vo diinere Schwoschter? Wahrend den
folgenden Satzen stellt sie 3 Mineralflaschen auf
Veras Tisch.

Die soll salber zaale.

Wo isch sie?

Verreist.

Ooni z zaale? Hand er Krach?

Sie isch e tummi Geiss.

Wie bitte?

Es isch doch waar. Vertrochne tuet sie na dihei bii
eusem Alte. ’s war Ziit, das sie antli uuszieht. Aber nei.
De Vater hine, de Vater vorne. Mit em Vater zum
Zaanarzt, mit em Vater zum Optiker. Em Vater choche,

De labeslanglich Vater

em Vater wasche, em Vater Pilleli abzele... Fir was
git’s eigentli Altersheim?

Wott er dann, dass d Bettina immer bii nem hocket?

Natlrli wott er das. Bequemer chénnt er’s nid ha. Und
gratis isch sie au. So eini findt er ndd es zweits Mal.

Dee chonnt doch nomal hirate. En leide isch er néd.
Nimm en du. Das wér d Losig.

Ich? N4 nei. Ich ha scho en Huratsaatrag im Huus.
No6d schlacht. Vo wem?

Ich ség’s nanig. Ich muess mers na tberlegge.
Aber wisse tét i’s trotzdem gern.

Chasch ufs Muul hocke?

nickt. Scho sicher.

Miin Schef. De Bruno Bieri.

laut. De Bruno Bieri!

Pscht.

Aber doch ndd de Bieri. De hédt doch am Morge scho e
Faane. De bruucht doch nu eini in Service. Aber
suscht... Pfui Teufel.

’s Bahnhofli isch miis Dihei. Und zudem bin i punde.
Punde?

Galt. Verstaasch.

Galt — em Bruno Bieri — ou lack mer am Tschéopli.

seufzt. Ich han em ebe friiener scho es paar Mal ...
immer wann em s Wasser bis zum Hals gstande isch...
Wie cha mer au. Jedem wird ich Galt ge, nur néd em
Bieri.

Ich will miini Stell néd verlilre. Ales won ich gsparet
han, isch da i dere Beiz inne.

4. Szene

kommt mit Thomas’ Gemusetasche aus der Kduche,
aufgebracht. Dorli, sdg diim Herr Soon, ich chéni siis

lampige Gmies ndd bruuche. Alpott schleikt er so
bireweichs Griienziiug da here.

begttigend. Muesch es nume grossziigig riischte. Es
isch ja gratis, was er der bringt.

Genau. Gratis. D Abfallgebliire wands tank spare. Zu
Thomas. Los junge Maa, sdg diim Schef i de Gartnerei,
s Bahnhofli  seig es Restorant und Kein
Komposchthuufe. Da, nimm die depressive Chabis-
chopf wieder mit. Schlagt ihm die Tasche vor die
Brust.

kleinlaut. Entschudiged Siei, Herr Bieri. Ich ha gmeint,
Sie seiged froh drum.

Froh drum - Grad au na. Wirft einige Gemuse auf den
Boden, geht zur Treppe, zieht Schiirze aus. Dorli und
Thomas lesen das Griinzeug auf. Scharf. Dorli, gang
jetzt antli i d Chuchi. Ich zaal di néd zum umestaa. Ab,
Treppe hoch zu seinem Privatzimmer.

Dorli ab in Kiiche.

Uber ihn verfiigend. Thomas, bisseguet, trdg mer miis
Gepéck berue. Da isch de Schlissel. Sie reicht ihm
das Gepach, er weiss kaum, wie er alles halten soll.
Und die 3 Flasche grad au na. Gibt ihm die
Mineralflaschen, kisst den beladenen Thomas auf die
Wange. Bisch en Schatz. Vera setzt sich und trinkt
ihren Kaffee. Anzlglich. Ich chume dénn au grad. Ich
trinke nur na gschnéll miin Kafi.

Thomas ab.

5. Szene

kommt von draussen, erstaunt. Jetzt lueg au da. Sali
Vera.

Tschau Chrigel.

De labeslanglich Vater

redet zur Eingangstlr. Walti, chumm lueg, wer da
isch.

erscheint, Gberrascht. Sali Vera.
Tschau Vater. Geht zu ihm..

hangt Jacke und Mitze an die Garderobe. Siit wann
bisch déann du da?

Siit hit am Morge.
Hasch kei Gepéck?

Es isch scho Uberobe. Weisch, ich woone wieder da. So
mach ich eu kei Umstand.

Aber du machsch eus doch kei Umstéand.

grinsend. Aber Walti, weisch es immer nanig? D Vera
lat sich ndd aabinde.

geht auf seinen Ton ein. Ganz genau Chrigel. Du
seisch es.

Es freut mi, dass d wieder emal Ziit gha h&sch zum cho.

Ich bi uf de Durchreis. Und da han ich tankt, ich well
gschnéll go luege, was du so machsch. Versuufsch
sicher wieder i de Tomate?

Ja sdg nuit... De Garte wachst mer (ber de Chopf. Es
isch jedes Jaar s gliich.

Befrei di doch antli, oder wotsch s Lébe lang séndele?

Das frog i de Walti au scho lang. Holt Jassteppich und
Karten, bereitet das Spiel vor.

eifrig. Ich weiss der en guete Makler. De verchauft der
diis Huus zum Hochstpriis.

seufzt. Wann’s nu am Makler wird ligge. ...
A was dann?
z6gernd. D Bettina ... Es isch eben au ires Dihei.

fahrt heftig drein. Will du sie ndd loslasch. Es Labe
lang muess sie nach diinere Pfiife tanze. Vorig isch sie
au furtgrannt. Sie hat gseit, sie miess mit dir go Schueh
poschte.

-11-



Walter
Vera
Walter
Vera

Chrigel
Walter

Vera
Chrigel
Vera

Chrigel
Walter

Chrigel
Vera

Walter
Vera
Walter
Vera

Chrigel

Vera

Chrigel

-12-

Das chan ich eleige.
Siit wann?
Scho immer.

Das isch mer jetzt au na de Neuscht. Du befilsch und
sie muess spuure.

Ja, woher. Sie teilt en ii, ndd umgekeert.

Muesch sie ndéd schldcht mache. Sie meint’s ja nume
guet.

heftig. Z guet meint sie’s. Sie lat sich uusnitze, die
tummi Babe. Mach éantli ,,cash* us diinere Hitte. Mir
Junge hédnd au es Aaréacht uf es eiges Labe.

Das bestriitet ja gar niemert.
Aber bediene la tliender eu gern, oder?
Warum so agressiv? Bisch fiir das uf Psuech cho?

zu Vera, erkléarend. Los Vera, wann d Bettina wott gaa,
dann cha sie.

Da muess ich em Walti Racht gee. Was d Bettina fir ire
Vater macht, das hét er nie verlangt.

Aber immer gern aagno. Eleige mag er namli nod
pchoo.

Das weiss i tdnk au.
Ebe.
Was ebe?

Du nutzisch sie uus - und fir was? Damit du bis a diis
Labesand uf diim Heimetli chasch chlébe bliibe.

zu Walti. Also das wiird ich mir nod biute la. Du
chasch doch mit diim Heimetli mache, was du wotsch.

Gégenuber siine Chind hat mer e Verpflichtig. Mir
chond ndd ewigs warte, bis... Verkneift sich das
Satzende.

Bis was? Ha? Bis es eus Alti obsi schltitideret? Wéann
de Walti wott uf siim Heimetli...



De labeslanglich Vater

Walter Ich wott ja gar ndd uf miim Heimetli chlébe bliibe. D
Bettina isch die, wo chlabrig isch.

Vera hellhorig. Das heisst, du wirsch verchaufe?

Thomas erscheint auf Treppe. Griiezi mitenand.

Chrigel.+ Walter Sali Thomas.

Thomas zu Vera. ’s isch dénn alles tiberobe.

Vera kurzer Flirt. Merci, géll. Vergiss ndd, hiit Aabig...
Thomas eilig ab nach draussen, lasst das Apfel-
chorbchen stehen. Im Folgenden steckt sie die
restlichen Frichte ein. Zu Walter. Was isch jetzt?
Verchaufsch?

Walter Ich Uberleg mer’s.

Vera D Bettina muess gar néd diini Huushélteri spiele? Sie
chénnt gaa, wann sie wett?

Walter Waénn sie nume wett.

Vera Die Griite ... Gopferteckel ... Ab, Treppe hoch.

Walter lauft hinter ihr her, rufend. Vera, was hasch?

Chrigel Hock jetzt ab. Ich wott jasse.

6. Szene

Chrigel teilt Karten aus, im Folgenden spielen sie. Hettsch
wirkli miesse go Schueh chaufe?
Walter nickt.

Chrigel Du benimmsch dich wien en Schuelerbueb. Sdg de
Bettina doch eifach, dass du kan Babysitter bruuchsch.

Walter Chasch dann. Ich ha’s ja scho méngisch probiert.

Chrigel Aber anschiinend ndd tutlich gnueg.

Walter nimmt Karten auf. Sie hat tuusig Griind, warum ich
das s6tt und sab sicher ndd, wieso ich dieses muess und
s ander uf gar kein Fall.

Chrigel Bisch doch ndd i de Sunntigschuel.

-13-

Aber im Chindergarte.

von Kiiche kommend, herzlich. Griiezi miini Herre,
sali Walti...

Sali Dorli.

Was wannd er?

Wie chasch au frége. Immer s gliich.
Aber hiit mit eme dxtra Schaimli...
... und eme Schoggeli dezue?

S Schoggeli bisch du.

Hoppla, du gaasch aber ane. Weisch Dorli, er muess
siin Chummer vergéasse. Es isch néd ernscht gmeint.

Schad.

Los nod uf en.

Chliini Buebe cha mer ndd ernscht naa.
Und alti Mane?

Die grad au nod.

Ghdrsch sie. Chunsch néd i d Chrénz.

Chumm, bring das Bier, dass mer em chénd s Muul
stopfe.

’s wird schwierig sii mit Fllissigem.

bringt die Getranke, bleibt bei den Gasten stehen.
Zum Wohl.

7. Szene

auf der Treppe, mit Jacke, Hut und Reisetasche, laut.
Gaat’s na lang?

eilt zu ihm. Ich ha Chundschaft.
Die zwee Chlaus. Geht zur Kasse.

hinter ihm her, unterdriickt. Bruno bisseguet, das sind
Stammchunde vo eus.

S gross Gélt mache mer mit dene &mel ndd. Die suuged
jadoch nu de ganz Morge am gliiche Bier.

Bitte Bruno, nod so luut.

Ich muess na wag. Lueg zur Chuchi. Offnet Kasse,
nimmt Geld und steckt es ein.

Au na?

beim Folgenden zieht er Jacke und Hut an. Was
heisst da ,au na“? Muesch ebe mit diine
»Stammchunde* ndd die ganz Ziit so nes langs Palaver
abla. En rassige Service isch gfroget. De Pizzalieferant
chunt na. Versorg ales i de Tuufgfridri. Und wann de
Walser-Wasser-Ménsch chunnt, déann hilf em biim
abetrdge. Ich wott ndd wieder é&xtra Aalieferigs-
Choschte miesse zaale. Und stell de Gulsel und s
Altpapier use. - Und la s Trinkgalt i de Kasse.
Verschtande! Drin lal Geht zu Dorli, greift ihr in die
Rocktasche. - Aha - h&sch scho wieder 6ppis iigsteckt.
Ich ha der doch scho tuusig Mal gseit: S Trinkgalt ghort
i d Kasse. Du hdsch diin Loon.

halblaut zu Walter. D& wird au mager gnueg sii.

geht zu Chrigel. Wand sie Huusverbot? Ich fiere die
Wirtschaft und niemert andersch. Zu Dorli. Wénn eine
es chalts Plattli wott, dann mach em’s parat. Warmi
Chuchi git’s erscht bermorn wieder, wénn ich zrugg
bin.

erstaunt. Ubermorn? Wo gaasch dann du ane?

Is Wallis.

Was muesch dann du im Wallis?

Wii pstele. Aber das gaat dich nit aa. Haus jetzt i d
Chuchi. Dorli zur Kiiche ab, Bruno nach draussen.

8. Szene

-15-

Momoll, dee seit, wo’s duregaat.
Ich begriif sie ndd. Was gseet sie nu a ddm?
Er isch ebe en Maa im beschten Alter.

Trotzdem... Sie trinken und jassen. Was isch jetzt
eigentli? Chan i mit diim Intressént fir miis Huus und
miin Garte réachne?

Ich han en geschter gfroget. Aber es isch wie immer:
Waénn Oppis konkret wird, dann hand d Ladt tuusig
Uusrede. Chaufe wett er glaub scho, aber d Chleubi
feelt em.

Schad.

Mach doch es Inserat. ,,Altmodisches Einfamilien-
hauschen zu verkaufen. Grosser Garten, sehr arbeits-
intensiv. Zuschlag dem Meistbietenden.*

Bisch es Chalb. Und sowieso, ich cha ndd inseriere,
wann d Bettina das liest...

Red antli Klartegscht.
Es miesst doch suferliger gaa.

Waénn d wotsch, dass de Blitz iischlaat, dann muesch au
de Tunner in Chauf naa.

Walter schittelt den Kopf.
Wotsch diis Labe andere oder wotsch n6d?
Ja, schoo...

Walti, mach jetzt antli es Schrittli, wotsch doch diim
Léabe es Schupfli ga.

Ja, scho...

Bisch doch na kan zittrige Gwaggli. Wann’s Gliick soll
cho, dann muesch es naa.

Ja, scho...

Ebe, drum red i, sdg jede Tag zwanzg mal s gliich. Bis
ndd so tumm, déank antli a dich.

Ja, scho...

Diini Bei chond immer na laufe, diis Hirni isch na am
richtige Ort.

Ja, scho...

Hasch na kan Buuch und au fascht ka Glatze, chasch na
go reise und triibsch na Sport.

Ja, scho...

Ebe drum red i, verwach antli und zien uus. Pack diini
Kofer, scho morn bisch duss.

Meinsch wirkli?
Ja, scho!

9. Szene

mit Schreibmappe. Guete Tag, miini Herre. Scho biim
Friieschoppe?

Griezi Herr Altheer.
Gruezi Herr Altheer. Sie 16nd en ja au n6d us.

Ich bruuch’s. Ich muess i Stimmig cho, suscht chan ich
nod schriibe.

Und mir ndd schnure.

ruft in die Klche. Dorli, en Halbe, wie immer.
erscheint. Muess en aaschriibe?

Sind Sie so guet. Im Momént isch grad e chlii Flaute.
So so, im Momént ...

Ich zaal fur en. Tue’s uf miini Rachnig.

Nobel. Tanke. Im Folgenden legt er sein
Schreibpapier bereit und spitzt seinen Bleistift.

Ich mécht aber e Gégeleistig.

Win i cha diene...

Ich wott miis Huus und miin Garte verchaufe.
Diis Huus und diin Garte? Warum?

S17-

Immer bin ich aapunde. Hit muesch héckele, morn jate,
am Aabig d Schnagge zdmelédse. Und im Hochsummer,
wann im Migros s Gmues am billigschte isch, dénn
hanksch di diheime uuf a diine Boonestange. Ich mag
niime. Verchaufe wott i ales.

Und wo wotsch here?
E chliini Eigetumswoonig wiird mer passe...
...am liebschte mit eme herzige Wiibli drin.

Waénn i wegg wett, chonnt i eifach de Schlissel treie
und ab.

Dritte Frielig.

Sie, Herr Altheer, sotted mer debii hélfe. En Intressant
suech i.

Sorry, da muess ich passe.

Mer wissed, das iri Fldlitdsche kd Bulle hat. Aber
vilicht kéned Sie 6pper, wo flir em Walti siis Huus in
Frag chunnt.

Schwierig, schwierig.
Was choscht’s dann?
Z vill fur dich.

Ich han au eener a 6pper Jungs ténkt. Vilicht e Familie
mit Chind.

Schwierig, schwierig.
Isch das alles, was Sie dezue chdnd biitrage?

10. Szene

Thomas erscheint.
Chunsch scho wieder?

Ich ha de Chorb vergdsse. Sient das leere
Apfelchérbchen. Ou, wo sind jetzt die Opfel?

Also wo simmer gsii?

Schwierig, schwierig.

Nei, jetzt &ntli ernschthaft. Dorli, weisch du au
niemert?

De Herr Altheer hat Racht. Schwierig, schwierig.
Ihr sind ali bldd.

11. Szene

tritt ein, hat ein Blndel Zeitungen und Prospekte bei
sich, das sie bei der Garderobe abstellt. Griiezi zadme.

Die andern grussen zurtck.

Thomas, weisch du dpper, wo es Huus und en Garte
wott chaufe?

Was fiir es Huus?
Miis.

Hoppla.

Mit samt em Garte?

grinsend. Das muess en schéne L6l sii, wo der de
Bladi abchauft.

Ich weiss scho. Es bruucht eine, wo cha driichnindle.
Mach doch es Inserat.

Mer sind ja dra. De Herr Altheer isch am Schriibe.
Wann er fertig isch, I[6mmer’s dur de Kopierer dure. Zu
Anni. Und du treisch das Fézeli mit diine Prospékt uus.
Das gaat fir dich doch grad im gliiche.

Ich bi ja en guetmietige Tschooli, aber so guetmietig
déann au wieder ndd.

Ich gib e Rundi uus. Hocked ane. Dorli, mach es chalts
Plattli parat. Wer wott was?

En Kafi fertig.
Isch bewilliget. Und die andere?
Alle geben ihre Bestellungen auf.

Und na chlii 6ppis Suesses.

Thomas, wiirsch mer rasch cho halfe?
wollte gerade gehen. Ja, Mame.
Beide ab in die Kiiche.

12. Szene

geht zu Lucien, setzt sich an seinen Tisch. Also Herr
Altheer, bitte schriibed Sie jetzt miis Inserat. Es sott e
chlii nach dppis tone.

Schwierig, schwierig.

Hock zu mir, Anni. Deutet zu Walter + Lucien. Die
zwee torf mer nod store.

Anni setzt sich zu ihm an den Stammtisch, beide lesen
Zeitung und machen Uber den Zeitungsrand hinweg
ihre spottischen Bemerkungen.

Also, schriibed Sie: Haus und Garten zu verkaufen...
Was isch es fir es Huus?

Es bescheides Truckli, chliini Zimmer, chliini Feischter
und i de Turraame schlat mer de Grind aa.

Heb s Muul. Eso schlécht isch es déann au nod.
Schriibed doch eifach: Liebhaberobjekt zu verkaufen.
Ja genau, Liebhaberobjekt.

spottisch. ,,Liebhaberobjekt”. Macht sich wichtig. Wer
au nur es bitzli druus chunt uf em Imobiliemart, da
weiss: Es Liebhaberobjekt isch en verwinklete,
verschachtlete unmogliche Chrupf: Unverkauflich.

Was schlond dann Sie vor?
Schwierig, schwierig.

Jetzt sind antli still. Wann ich soll kreativ sii, dann
bruuch ich Rue.

Ich ha gmeint, en Halbe Wiisse.

Chrigel, es gaat niime lang und ich schla di abe.

Das wett i gsee. E Schlegerei, und ales nur wég eme
Eifamiliehtusli.

erscheint mit den Getranken, verteilt diese. En Kafi
fertig, e Stange, en halbe Wiise...

zeigt auf die Zeitung, zu Chrigel, wahrend Dorli die
Getrénke verteilt. Jetzt lueg au da, euse Bundesrat uf
de Schulereis. Is Hochstuckli sinds dasmal. Und
Uibernachtet hénds i nere Alphiitte.

grinsend. Sparmassnahme.
fahrt auf. Ich wird na waansinnig bii dem Gschnorr.

13. Szene

stirmt wie eine Furie herein, redet mit franzdsischem
Akzent. Lucien eilt zu seiner Frau und versucht sie zu
beruhigen. Ah, le voila, da bist du ja. — Lucien, ich dir
haben heute Morgen sagen, wenn du noch einmal in die
Restaurant gehen, dann wir sein Mann und Frau
geschieden!

Paulette. Beruhig di.

sehr heftig. Nix beruhigen. Ich bin fertig mit dir. Ein
fur allemal. Ich wollen nicht langer zahlen fir deine
Leben. Ich wollen nicht mehr haben eine Mann, qui ne
travaille pas. J’en ai assez, Lucien, tu comprens? J’en ai
assez!

Aber Frau Altheer, Ihre Maa schaffet ja. Er hdt vo mir
en Uuftrag.

nimmt leeres Blatt, zerreist es. Sie sagen dem hier —
arbeiten? Eine leere Blatt? Seit viele Jahre meine Mann
nur immer machen leere Blatter. Er trinken seine Bauch
voll und machen leere Blatter.

Chrigel und Anni schauen dem Spektakel gendsslich
Zu.

Paulette, du weisch doch, dass ich die Beizatmosphére
fur miini Arbet bruuche.

Diese Lied ich kenne sehr gut: ,,Beizatmosphére*. Du
bist verheiratet mit mir und nicht mit diese Beiz. Aber
du hast eine amour mit diese Beiz, du sein dieser Beiz
vollkommen horig - ¢a c’est la vérite.

Paulette, ich cha ndd dihei am Schriibtisch hocke. De
Schriibtisch wiirgt mir miini ganzi Genialitét ab.

Aha, deine Schreibtisch ist schuld. Nattrlich, deine
Schreibtisch — er war ein Geschenk von mir, eine sehr
teure Geschenk.

Paulette, verstaa mi doch nod falsch.

wahrend dem Folgenden wirft sie all sein
Schreibpapier in die Luft. Was ich verstehe, Lucien, ist
nur, dass du bist faul. Du bist ein fauler Hund, ein
Hund ohne Knochen. Du bist ein Schriftsteller ohne
Geschichte, eine Stilo ohne Tinte. Du bist ein ,rien.”
Sie zerbricht seinen Bleistift.

Ich cha zwar nod franzosisch. Aber was die uselaat,
muiesst mir kdni sdge. Zu Lucien, welcher am Boden
kriecht und sein Papier einsammelt. Weer di doch,
bisch doch en Maa.

lacht hohnisch, Lucien kriecht zwischen Anni und
Paulette herum wie ein Hund. Ein Mann? Lucien ein
Mann? - Er sein ein Schmarotzer. Er leben von meine
Geld. Seit viele Jahre er leben von meine Geld, ce
monsieur. Aber natirlich, er sein eine grosser
Schriftsteller, mit seine Biicher er wollen erobern die
Welt — Lucien Altheer — Altheer Lucien — oh, quel
nom! Mit raschem Schritt zum Ausgang.

holt sie zurlck, offeriert ihr einen Stuhl. Beruiged Sie
sich doch, Frau Altheer. Sitzed Sie ab, ich bringe Ine au
es Halbeli.

erscheint mit Plattli aus der Kiche. S chalt Plattli —
wohere soll i’s stelle?

zeigt auf Tisch vor Paulette. Da, d Frau Altheer isst au
mit.

Mais non, certainement non. Ich will nicht lassen meine
Geld in diese Beiz. Ich sicher nicht. Ab.

14. Szene

nach peinlicher Pause. Tlend e chlii lufte.

hilft Lucien, das Schreibpapier einzusammeln. Es tuet
mer Leid, Herr Altheer.

Es hat em ja niemert befoole, er miesi Pariser Charme
hirate.

Das verstaasch du néd.

N4 nei, so en Dorftschumpel wien ich verstaat das nod.
Jetzt chémed doch au na Krach tber.

Mit eme Maitli us em Dorf war er sicher besser gfaare.
Vilicht hét er sie ebe gern ghaa.

Woas wottsch dann du scho wiisse, du Brazelibueb?
Anni, jetzt muesch hore.

Aber Réacht hat sie. De Thomas wird gschiider au emal
flr e Frau luege.

Mer mached am beschten e Sammlig. Dann chan er
sich es Billett chaufe — uf Paris.

Ich wott kéni us Paris.

15. Szene

erscheint von den andern unbemerkt auf der Treppe
und hort zu.

Eigentli han ich es Inserat fir miis Eifamiliehuus wele
la schriibe.

Jetzt - ich cha doch jetzt néd schriibe. Er sitzt
verschreckt auf seinem Platz und versucht vergeblich,

seine Papiere zu ordnen, wéhrend rund um ihn
herum die Post abgeht.

Gall, Herr Schriftsteller: Schwierig, schwierig.

Mer muess doch eifach schriibe, dass mer es Huus wott
verchaufe...

.. und dass es Platz héat fur en Vater...
... und e Mueter...

... vilicht fir Chind

.. und na fir e Chueh...

. hinder em Huus isch de Komposchthuufe und nébet
em Huus hat’s en Schopf und e Schidr...

zu Walter. Was wotsch defiir?
Walter zuckt die Schultern.
Schriibed: De Priis wird verhandlet.
N& nei. Grad gratis gdmmer’s ndd.
Alle drehen sich erstaunt zu Vera.
Wer redt dénn vo ,,gratis*. Naturli muess de Walti en
Priis ha. Er wott doch es neus Dihei ...
.. und erscht na eis fir zwei.
Was meined Sie, Herr Altheer? Cha mer das Inserat eso
schriibe?
Schwierig, schwierig.
De hat wirkli en chliine Wortschatz. - Mir gfallt das
Inserat. Anni zieht mit Text und Bewegung eine Show
ab.
Miis Husli isch z verchaufe
mit Garte dezu.
’s hat Platz fir Vater und Mueter,
flr Chind und e Chueh.
Hinderem Huus isch de Komposchthuufe,
nabet em Huus en Schopf und e Schadr.
De Priis wird no verhandlet,
es isch nod tidr.

ahnlich wie Anni zieht Vera mit Text und Bewegung
eine Show ab.

Im Stiibli hat’s en Ofe

mit breitem Sitz.

Deet cha mer s Fudli warme

und tréchne Opfelschnitz.

Intressante maldet sich,

de Walter Stucki isch dihei.

055 789 66 22

Damit die Nummer rhythmisch gesprochen werden
kann, missen die Zahlen einzeln gesprochen werden.
Wiederholung der letzten Zeile, Vera animiert alle
zum Mitmachen.

055 789 66 22... 055 789 66 22

16. Szene

bei den letzten Zahlen ist Bettina unbemerkt
eingetreten. Warum séged ihr miini Telefonnumere?

ertappt. Bettina —
Die Gruppe verdrickt sich.

zu Walter, vorwurfsvoll. Ich suech dich Gberal. Warum
bisch néd in Schuehlade cho?

Walter geht mit eingezogenen Schultern zu seinem
Platz und setzt sich.

geht Walter nach. Ich ha mer Sorge gmacht. Wieso
haltisch di néd a das, wo mer abgmacht hand?

Du verdirbsch eus die ganz Stimig.
Jetzt sdg antli, wo d gsii bisch!
Da, im Bahnhofli. Die ganz Ziit.

nimmt sein Glas, voll Abscheu. ... und dénn na Bier.
Du weisch doch ganz genau, dass sich Alkohol ndd mit
diine Medikamant vertreit. De Dokter hét gseit: ,,Passed
Sie uf Ire Bluetdruck uuf, Herr Stucki. N6d rauche, kei

Zucker, kei Fett, kei Alkohol — vor alem kei Alkohol —
und viel Bewegig“. — D Boone muess mer uufbinde
und de hinder Gmiesblatz umestéche. Chum jetzt hei
und mach das, dann hasch Bewegig.

Und wénn er ndd wott?

Misch du dich da ndd ii. Ich ha d Verantwortig fir euse
Vater.

Vera beginnt provokativ nochmals den Sprechgesang,
Chrigel und Anni machen mit.

Miis Huusli isch z verchaufe,

mit Garte dezue.

S hat Platz fir Vater und Mueter,

fur Chind und e Chueh.

Intressante mélded sich,

de Walter Stucki isch dihei

055 789 66 22

Was soll das Theater?

triumphierend. Das isch keis Theater. De Vater wott
verchaufe.

unglaubig. Verchaufe?
Alle nicken.
versucht sich zu erklaren. Bettina, es tuet mer Leid.

Isch dir néd guet? - Du bisch ja ganz — verwirrt - und
uufgregt - und - du hésch e chalti Stirne. Sie berthrt
ihre eigene Stirn.

Ich ha’s der scho lang wele sége.
setzt sich, fassungslos. Und... ich?

legt ihr die Hand auf die Schulter, sie schittelt ihn ab.
Bettina, los mer zue... ich will der ales erchlére...

z6gernd. Er meint ... vilicht wird’s langsam Ziit ...
resolut. Es wird antli Ziit, dass du s Fudli lupfsch.
Bettina geht wortlos gegen den Ausgang.

eilt ihr nach, besanftigend. Bettina, reg di ndd uuf.
Diin Vater suecht en Chaufer fiir siis Huus. Das isch



Bettina
Thomas

Bettina

Bettina

De labeslanglich Vater

doch guet. Dann muesch du niime langer de gross Garte
psorge. Dann hésch freii Ziit und chasch Oppis
undernaa.

wendet sich ab. Das cha dir tank gliich sii.

holt das leere Apfelchérbchen und hélt es ihr hin. Das
ghort dir. Frischi Opfel bring i ... Verstummt.

sieht ihn starr an. En Chorb - ndéd namal. Geht zum
Ausgang, bleibt bei der Garderobe stehen, nimmt
Walters Hut, geht auf ihn zu, halt ihm den Hut hin,
befiehlt. Vater — chumm hei!

Walter bleibt sitzen und dreht sich weg. Sie sttlpt ihm
den Hut auf den Kopf.

Jetzt!

Er zieht den Hut aus und legt ihn auf den Tisch. Sie
packt ihn und versucht erfolglos, ihn hochzureissen.

Black

